
Kev Thov Rho Npe Tawm ntawm Tus Tswv Cuab los sis Tus Neeg Koom Nrog Lub Khoos Kas Kev Saib Xyuas Ncua Sij Hawm Ntev
Long-Term Care Program Member or Participant Requested Disenrollment
Cov Lus Qhia
Kev ua daim foos no kom tiav yog nyob ntawm siab yeem xwb; txawm li cas los xij, yuav tsum tau ua daim foos no kom tiav thiab kos npe rau yog tias koj xav thov rho npe tawm ntawm lub khoos kas Family Care, PACE, Partnership los sis IRIS. Yog tias koj xav rho npe tawm, ces koj yuav tsum tiv tauj lub chaw saib xyuas cov peev txheej pab rau cov neeg laus thiab cov neeg xiam oob qhab (ADRC) hauv koj cheeb tsam los sis yog tias koj yog ib tug neeg ntawm haiv neeg tsawg, ces koj kuj tseem yuav tuaj yeem tiv tauj koj Tus Kws Paub Tshwj Xeeb Txog Cov Peev Txheej Pab Rau Cov Neeg Laus thiab Cov Neeg Xiam Oob Qhab (ADRS) tau tib si. Cov ntaub ntawv tiv tauj rau cov ADRC los sis ADRS ntawm Haiv Neeg Tsawg yog tuaj yeem nrhiav tau ntawm www.dhs.wisconsin.gov/adrc/consumer/index.htm.

Txoj hau kev siv daim foos no
Nyeem cov lus qhia thiab cov ntaub ntawv no ua ntej yuav kos npe rau daim foos. Yog tias koj xav tau cov ntaub ntawv ua lwm hom lus los sis lwm hom qauv ntaub ntawv, ces thov tiv tauj rau lub ADRC los sis ADRS ntawm Haiv Neeg Tsawg hauv koj cheeb tsam.

Tsuas yog koj, tus neeg saib xyuas raws cai lij choj, tus neeg pov hwm, tus neeg tau txais daim ntawv tso cai, los sis Medicaid tus neeg sawv cev uas tau txais kev tso cai nkaus xwb thiaj li tuaj yeem kos npe rau daim foos no tau.

Cov ntaub ntawv qhia paub uas tseem ceeb
Tom qab koj kos npe rau daim foos no, koj tuaj yeem xaiv tsis rho npe tawm tau yog tias koj ceeb toom rau lub ADRC los sis ADRS ntawm Haiv Neeg Tsawg ua ntej hnub teev npe nkag.

Kev kos npe rau daim foos no
Koj qhov kev kos npe los sis kev kos npe ntawm koj tus neeg saib xyuas raws cai lij choj, tus neeg pov hwm, tus neeg uas muaj daim ntawv tso cai, los sis Medicaid tus neeg sawv cev uas tau txais kev tso cai rau hauv daim foos no txhais tau tias koj yeem tau nyeem thiab nkag siab txog cov ntaub ntawv hauv daim foos no lawm. Koj lav loo hais tias tag nrho koj cov lus teb yog yeej txhij txhua tshaj plaws raws li qhov koj paub lawm. Koj nkag siab tias koj qhov kev kos npe yuav tso cai rau lub ADRC los sis ADRS ntawm Haiv Neeg Tsawg nthuav tawm koj cov ntaub ntawv rau:
· Lub chaw hauj lwm saib xyuas kev kho mob uas muaj kev tuav tswj (MCO), lub chaw hauj lwm saib xyuas PACE (PO) los sis IRIS lub chaw pab sab laj (ICA) 
· Lwm lub ADRC los sis ADRS ntawm Haiv Neeg Tsawg
· Haiv neeg tsawg uas koj koom nrog, yog tias muaj
· Cov chaw sawv cev hwj xwm cov nyiaj tau los
· Medicaid
· Medicare 
· Cov neeg muab kev pab cuam thiab lawv cov neeg sawv cev uas tau txais kev tso cai rau lub hom phiaj tsis muab kev saib xyuas rau koj txuas ntxiv mus lawm.

Hnub rho npe tawm uas thov
Koj tuaj yeem xaiv lub hnub tim uas koj xav rho npe tawm tau. Txawm li cas los xij, kev rho npe tawm yuav tsis tshwm sim kom txog thaum lub ADRC los sis ADRS ntawm Haiv Neeg Tsawg tau txais thiab lis daim foos uas kos npe rau lawm no.

Cov ntaub ntawv qhia paub ntiag tug
Nyob rau hauv Wis. Stat. § 49.45(4), koj cov ntaub ntawv uas tuaj yeem txheeb qhia tus kheej tau yuav raug khaws cia tsis pub lwm tus paub thiab tsuas yog yuav muab siv rau kev tswj hwm ncaj qha rau lub khoos kas kev saib xyuas ncua sij hawm ntev uas xaiv tseg nkaus xwb.

Cov Lus Qhia Nthuav Dav
Lub ADRC los sis ADRS ntawm Haiv Neeg Tsawg tus neeg ua hauj lwm yuav ua kom tiav cov ntaub ntawv hauv daim foos no. Xaiv lub npov daim foos uas yog daim tseeg (daim foos uas xa thawj zaug) los sis xaiv lub npov hloov kho tshiab/thov thim lawv qhov kev teev npe nrog lub hnub tim. 

Nqe 1 Cov ntaub ntawv qhia txog tus kheej
Lub ADRC los sis ADRS ntawm Haiv Neeg Tsawg yuav ua kom tiav tag nrho txhua suam hais txog cov ntaub ntawv qhia txog tus kheej xws li lub npe, hnub yug, tus nab npawb MCI, chaw nyob email, nab npawb xov tooj, qhov chaw nyob ruaj khov, qhov chaw nyob pais xab nis, (yog tias sib txawv), thiab qhov chaw nyob ib vuag, (yog tias muaj).

Lub nroog uas tus neeg no nyob, txhais tau tias yog lub nroog uas tus neeg no tseem tab tom nyob tam sim no thiab yeej tau mus nyob kiag tiag-tiag uas tej zaum yuav suav nrog kev mus nyob ib vuag. 

Lub Nroog Thaj Tsob txhais tau tias yog lub nroog uas muaj kev thaj tsob los muab cov kev pab cuam. Lub nroog thaj tsob yog txiav txim los ntawm cov qauv cai uas teev tseg hauv Phau Ntawv Qhia txog Kev Teev Chaw Nyob.

Lub ADRC los sis ADRS ntawm Haiv Neeg Tsawg yuav kos rau lub npov yog tias yeej muaj daim ntawv tiv thaiv nyob rau tam sim no lawm thiab teev qhia meej txog lub nroog uas siv rau.

[bookmark: _Hlk188516684]Nqe 2 Cov ntaub ntawv tiv tauj
[bookmark: _Hlk193888845][bookmark: _Hlk193887689]Nqe no yuav tau ua kom tiav yog tias tus neeg no muaj tus neeg saib xyuas raws cai lij choj txog tus kheej los sis khoom vaj tse, tus neeg pov hwm, tus neeg muaj daim ntawv tso cai rau kev kho mob los sis nyiaj txiag, los sis Medicaid tus neeg sawv cev uas tau txais kev tso cai. Nqe no kuj tseem yuav muaj lwm yam ntaub ntawv tiv tauj tseem ceeb xws li tus txij nkawm los sis tus neeg hauv tsev neeg tib si thiab. Lub npe, nab npawb xov tooj, chaw nyob email thiab chaw nyob txoj kev yog puav leej yuav muab teev tseg rau txhua tus neeg tiv tauj uas tau teev tseg.

Lub ADRC los sis ADRS ntawm Haiv Neeg Tsawg yuav tsum sau lub hnub tim tawm lo lus txib rau kev txiav txim siab raws txoj cai loj choj yog tias paub thiab yog tias muaj daim ntawv tso cai uas tseem siv tau.  

Nqe 3 Cov ntaub ntawv qhia paub txog lub khoos kas tam sim no
Lub ADRC los sis ADRS ntawm Haiv Neeg Tsawg yuav xaiv lub npov los qhia txog lub khoos kas uas tus neeg no tab tom sau npe nkag rau, thiab sau lub npe ntawm lub MCO, PO los sis ICA tam sim no.

Lub ADRC los sis ADRS ntawm Haiv Neeg Tsawg yuav teev lub npe ntawm lub chaw sawv cev tus tswv hauj lwm fab nyiaj txiag (FEA) uas raug xaiv yog tias tus neeg no tau teev npe nkag rau lub khoos kas IRIS. 

[bookmark: _Hlk188521541][bookmark: _Hlk189033617]Nqe 4 Kev thov rho npe tawm
Lub ADRC los sis ADRS ntawm Haiv Neeg Tsawg yuav sau lub hnub tim rho npe tawm uas siv tau rau. Lub hnub tim no yog tus neeg no ua tus xaiv tab sis yuav tsum tsis txhob xaiv ua ntej hnub uas kos npe rau daim foos thiab ua ntej hnub uas lub ADRC los sis ADRS ntawm Haiv Neeg Tsawg tau txais. Nws yog ib qho tseem ceeb uas lub ADRC los sis ADRS ntawm Haiv Neeg Tsawg yuav tau muab txhua yam ntaub ntawv uas cuam tshuam txog tus neeg no thaum lub sij hawm muab kev sab laj txog kev rho npe tawm, xws li kev cuam tshuam rau kev muaj cai tsim nyog tau txais Medicaid thiab seb lub hnub tim no yuav cuam tshuam li cas rau tus nqi sib faib them, txhawm rau ua kom tus neeg no tuaj yeem txiav txim siab tau yam tau txais ntaub ntawv qhia paub.

Lub ADRC los sis ADRS ntawm Haiv Neeg Tsawg yuav sau lub hnub tim rho npe tawm hauv FHiC uas pib siv tau rau cov neeg uas tab tom yuav rho npe tawm ntawm Family Care, PACE los sis Partnership. Lub ICA yuav sau lub hnub tim rho npe tawm hauv DHS lub laj txheej kev tuav tswj xwm txheej uas pib siv tau. Yog tias tus neeg no xaiv rho npe tawm ntawm lub khoos kas tsawg dua peb hnub ua hauj lwm txij li hnub uas tau kos npe rau daim foos no, ces lub ADRC los sis ADRS ntawm Haiv Neeg Tsawg yuav tiv tauj lub MCO los sis ICA txhawm rau pab ceeb toom kom xaus cov kev pab cuam yam ncav sij hawm.

Nqe 5 Lub laj thawj rau kev rho npe tawm
Yog tias tus neeg no xaiv los qhia qhov laj thawj tseem ceeb, uas ua rau lawv thov kom rho npe tawm, ces lub ADRC los sis ADRS ntawm Haiv Neeg Tsawg yuav tsum tau ua kom tiav nqe no. Xaiv tsis yog, yog tias tsis qhia txog cov ntaub ntawv no. Lub ADRC los sis ADRS ntawm Haiv Neeg Tsawg yuav siv tus zauv laj thawj uas tau teev qhia hauv nqe no ua lub laj thawj rau kev rho npe tawm hauv FHiC. 

Nqe 6 Kev kos npe
[bookmark: _Hlk197516235]Qhov kev kos npe ntawm tus neeg los sis cov neeg los sis cov chaw hauj lwm hauv qab no tuaj yeem kos npe rau cov foos hais txog kev teev npe nkag, kev rho npe tawm, thiab kev hloov pauv rau lub khoos kas kev saib xyuas ncua sij hawm ntev hauv tsev thiab hauv zej zog rau tus neeg no: 
· Tus neeg saib xyuas khoom vaj tse 
· Tus neeg saib xyuas tib neeg 
· Tus neeg saib xyuas tib neeg thiab khoom vaj tse 
· Tus neeg pov hwm
· Tus neeg sawv cev uas muaj daim ntawv tso cai saib xyuas fab nyiaj txiag 
· Tus neeg sawv cev uas muaj daim ntawv tso cai saib xyuas fab kev kho mob 
· Medicaid tus neeg sawv cev uas tau txais kev tso cai 

Yog tias tus neeg no kos npe nrog X los sis kos xaiv ib qho, ces yuav tsum muaj ob tug neeg tim khawv kos npe rau thiab. Yog tias tus neeg no tsis tuaj yeem kos npe tau, ces nws tuaj yeem hais kom ib tus neeg laus los kos npe rau daim foos no yam muaj ob tug neeg tim khawv nyob ntawd nrog saib. Tus neeg uas kos npe rau tus neeg no yuav tsum kos tus neeg no lub npe thiab sau qhia tias nws kos npe raws li tus neeg thov lo lus qhia xwb thiab sau nws lub npe rau tib si.

Nqe 7 Kev ua kom tiav thiab kev faib xa daim foos
Lub ADRC los sis ADRS ntawm Haiv Neeg Tsawg yuav muab lawv cov ntaub ntawv tiv tauj thiab ua kom tiav txhua nqe lus hauv nqe no thiab muab faib xa rau txhua lub chaw hauj lwm uas cuam tshuam. 

Lub ADRC los sis ADRS ntawm Haiv Neeg Tsawg yuav siv nqe hais txog lus cim tseg yog tias muaj cov ntaub ntawv ntau ntxiv uas xav qhia uas nrhiav tsis pom muaj nyob hauv lwm lub laj txheej xws li FHiC, CWW, FSIA, thiab lwm yam. 

Nqe 8 Tus neeg qhua thov thim kev rho npe tawm
Yog tias tus neeg no los sis lawv tus neeg sawv cev raws cai lij choj thov rho npe tawm ua ntej lub hnub tim rau kev rho npe tawm, ces lub ADRC los sis ADRS ntawm Haiv Neeg Tsawg yuav txheeb xyuas qhov kev thov no los ntawm kev xaiv qhov kev pom zoo tso cai los ntawm kev siv ncauj dawb hais uas tau txais los ntawm kev hu xov tooj los sis tim ntsej tim muag, thiab hnub uas tau ua qhov kev thov. Lub ADRC los sis ADRS ntawm Haiv Neeg Tsawg yuav kos npe thiab rau lub hnub tim rau nqe no ntawm daim foos. 

Nqe 9 Kev ua kom tiav thiab kev faib xa daim foos
Yog tias ib tug neeg no los sis lawv tus neeg sawv cev raws cai lij choj thov kom thim lawv qhov kev rho npe tawm ua ntej lub hnub tim rau kev rho npe tawm, ces lub ADRC los sis ADRS ntawm Haiv Neeg Tsawg yuav muab lawv cov ntaub ntawv tiv tauj thiab ua kom tiav tag nrho txhua nqe lus hauv nqe no. Lub ADRC los sis ADRS ntawm Haiv Neeg Tsawg yuav kos rau lub npov hloov kho tshiab/thov thim ntawm nplooj ntawv thib ib thiab rau lub hnub tim rau saum toj kawg nkaus ntawm daim foos. Daim foos no yuav rov muab faib xa dua mus rau txhua lub chaw hauj lwm uas cuam tshuam. 

Lub ADRC los sis ADRS ntawm Haiv Neeg Tsawg yuav siv nqe hais txog lus cim tseg yog tias muaj cov ntaub ntawv ntau ntxiv uas xav qhia uas nrhiav tsis pom muaj nyob hauv lwm lub laj txheej xws li FHiC, CWW, FSIA, thiab lwm yam. 

Lus Cim Tseg: Lub ADRC los sis ADRS ntawm Haiv Neeg Tsawg yuav tsum khaws daim foos teev npe nkag uas yog daim tseem, thiab kos npe raug tiav tag lawm, los sis daim foos uas kos npe rau tag lawm uas muab xab kees ua es lev thaus niv, rau sij hawm kaum xyoo yog tias muaj kev zwm daim ntawv thov tseg cia.

	Kev Thov Rho Npe Tawm ntawm Tus Tswv Cuam los sis Tus Neeg Koom 
Nrog Lub Khoos Kas Kev Saib Xyuas Ncua Sij Hawm Ntev

	Daim foos no yuav tsum ua kom tiav los ntawm ub chaw saib xyuas cov peev txheej pab rau cov neeg laus thiab cov neeg xiam oob qhab (ADRC) los sis tus kws paub tshwj xeeb txog cov peev txheej pab rau cov neeg laus thiab cov neeg xiam oob qhab (ADRS) ntawm Haiv Neeg Tsawg rau kev siv los ntawm kev tswj hwm cov nyiaj tau los (IM), lub chaw hauj lwm saib xyuas kev kho mob uas muaj kev tuav tswj (MCO), Lub Chaw Hauj Lwm Saib Xyuas PACE (PO) los sis IRIS lub chaw pab sab laj (ICA).

